4 minzcuz sinhvwnz 52013 Nd3 Na6

bouxbien Dahnaz

GVANGJSIH MINZCUZ BAU

Gunghcwngz: Fanh Vunz Angghoh

Ngoenzhoih Beixnuengx Yauzcuz:

Al RARTRERSH

Ngwencieng cibseiq, fanh lai vunz doxcomz youq

Gunghcwngz ~ Yauzcuz ~ Swciyen  Sanhgyangh ~ Yangh
Mbanjsizgouj angqhoh ngoenzhoih beixnuengx Yauzcuz.
Mbanjsizgouj dwg Gunghcwngz aen mbanj beixnuengx

Yauzcuz comzyouq ceiq lauxgeq ndeu, daj gunghyenz 1425
nienz hainduj couh youq ngoenz ndwencieng cibseiq guh
ngoenzhoih hozdung. Guh hozdung ngoenzde, vunzmbanj gaj
vaiz caeq Banzvuengz .roq laz vat deih . diuq foux gaeuyiengz.
ciengj bauqva, nauhyied danggmaz. Aen minzsuz hozdung
neix, dwg naeuz hainduj guh hongnaz bineix lo.

(Mung Vaz)

Cauhbingz: Nungzminz
Nyaengq Mbaet Mbawcaz

BT:BRRPERRI

Ndwencieng gonglaeng, givwnh bienq sang, youh
laebdaeb doek fwnmoenq, doiq mbawcaz majhung gig miz
leih, mbawcaz maj ndaej mwncupcup, heuyauyau.
Seizneix, Cauhbingz Yen 16 fanh moux gocaz cingq
ngamjhab mbaet mbaw, geij fanh bouxndaemcaz hwnj bo
bae nyaengq mbaet mbawcaz.

Cauhbingz Yen diegyouq ndei, gihou diuzgen hix
ndei, habngamj ndaem gocaz. Seizneix, daengx yienh
ndaem gocaz miz 16 fanh moux, miz 100 lai aen giyez guh
mbawcaz, daengx bi sou dak mbawcazhawq 7000 lai dun,
cungjsouhaeuj ndaej 8 ik maenz. Seizneix, Cauhbingz Yen
miz 8 fanh vunz guh hong mbawcaz, gyoengq nungzmlnz
dangdieg dan hangh mbawcaz souhaeu] bingzyaenz moix
vunz couh miz 1550 maenz. Cauhbingz sou mbawcaz lai,
mbawcaz cizlieng ndei, ndaej heuhguh “Mbanj Mbawcaz
Cungguek”. (Liuz Feih)

A Cauhbingz Yen Couhmaj Yangh Mbanj—
lungzvanh nungzminz nyaengq mbaet mbawcaz.

A Mbaet mbawcaz nyaengq raixcaix.

A Beivnuengyr Yauzcuz coeuq

bouxhek puckror anea pwn laeul.

A Caeq Banzvuengz.

Ginhcouh: Soengq Haeuxceh
Daengz Mbanj Hawj Nungzminz

A Gyoengq nungzminz angqvauvau lingx

haeuxceh.

Geij ngoenz gong, boux ganbu
Ginhcouh Si Nungzyezgiz soemh fwn
bae daengz Ginhcouh Si Ginhbwzgih
Banjewngz ~ Cin  Mbanjdunzmou,
mienxngaenz soengq haeuxceh cauh—
giz daengz mbanj hawj nungzminz,
gyoengq nungzminz lingx  ndaej
haeuxceh le bouxboux angqvauvau,
cungj naeuz itdingh ndaem ndei
haeux, ceng’ aeu demsou.

Mbanjdunzmou dwg aen mbanj
gwzming laujgih ndeu, yienznaeuz
vunz lai naz siuj, hoeng, vunzmbanj
yawjnaek gohyoz dajndaem, cib lai bi
daeuj,  bibi  coth  miengraemx,
seizdoeng oemq bwnh, sijsaeq dajcae
dajndaem, mbouj vut fwz saek faen
naz. Doengh bi neix daeuj, ndaem

haeuxcauhgiz ciemq dajndaem mienhcik 70% doxhwnj, moix moux bingzyaenz sou haeux

900 goenggaen.

Aenvih Mbanjdunzmou ndaem haeux goekdaej ndei, vihliux baujcingq nungzminz
ndaem haeux ndaej demsou, Ginhcouh Si Nungzyezgiz ndaej Sweigih Nungzyez Dingh
bangcoh, guh “Soengq Ceh Ndei Roengz Mbanj” hozdung, mienxngaenz soengq haeuxceh

hawj Mbanjdunzmou, miz100 ranz lingx ndaej haeuxceh.

(Yangz Yungjgiz)

Gih Raeuz Dawz Byaekheu Canjyez Guh Hung Guh Ak
BEBARERE” L

Gaenh geij bi daeuj, gih raeuz
dawz byaekheu canjyez guh hung
guh ak, seizneix, gaenq miz bak lai
aen ndaem byaekheu giyez ndaem
byaekheu mienhcik mauhgvaq 1000
moux, baenz le aen dieg naekhung
gai  byaekheu hawj hawciengz
baihbaek guek raeuz ndeu. Swecigih
Nungzyezdingh gyoebsuenq ndaej—
rox, bi’ gvaq, gih raeuz gai byaek-
heu 2245 fanh dun, souhaeuj 240 ik
maenz. Byaekheu canjyez hix baenz
le gih raeuz aen canjyez souhaeuj
mauhgvaq bak ik maenz ngaenz
ndeu.

(Cangh Ailinz)

A Boux nungzminz Yungzsuij Myauzcuz
Swciyen Mbanjsiujyungz youq ndaw naz sou
byaekhau.



